
“Tii ditaro cṹjãcã 
nirĩmacãrĩ 
wedewõjomocarĩ ditaro 
ña, nipetiraye catire ũsãrẽ 
nunirõ, nipetirere cuoro: 
ũmumena nurõ came 
wejepeo nirẽ, diyarí, 
ũtãbucutarari, waibura 
tiere nirã, suore nirẽ 
ĩñerõcã tié catire cuore”. 
Juvencio Nastascuas 

¿Dairo tiro Dotiro Dojimocãrõ ñari?  
Dotirere queoro dotirecã padedeatiriguere 21 cʉmarĩ maquẽrẽ neõpoco 
ĩñerõcã dotire nijomocãrẽ poterimacarã nirĩmacãrĩ cʉtirore apeyeno 
padederadara sãĩña wedetamuãte maquẽrẽ tairora nirĩmacãrĩ macãrãcãrẽ 
nijomocãrõ ñaã cṹjãcã nirẽcʉtiri wãmerĩmena nirẽcʉtiatere  ĩñanʉãtera abiro.

Atie dotire queoro nijomoccãrẽrẽ wedequeno, poterimacãrã nirĩditarire, toore 
ñuṹrẽ ĩñanʉorẽ apeye paje ninemo, nirũpãrãcã o ãpẽrã poterimacãrã 
nirĩmacãrĩ cʉtirore apeyeno padederadara cṹjãcã ãcõboheriatora abiro.

¿Dairiwãme socoatiyuri?
Atiere abiro waroacu ĩñerõcã tirigue marĩcã nirĩditarore paje poterimacãrã 
nirĩmacãrĩ nirẽwapa tairo wariaro niwũ. Cṹjãcã nirĩditarire padedeñerõcã cũjãye 
catiré ĩñerõcã ditarire posoate niñerõcã. Atie ñaã ĩcãwcãme poterimacãrã 
Awácã nirĩmacã La Cabaña Wãmecutirimacã tiyorigue.

¿Dairo biyurí  Awácã nirĩmacã     
La Cabañarẽ?
Colombia ditarore 49 millones sotoare basoca ñawã ĩñerõcã 5% ñawã 115 
poterimacãrã merẽ ĩñamasĩyoriara, tié watoare ñawã Awá, cṹjãrẽ tairo 
wãmeboro “Buribasoca” ĩrõ ya. Nisocoatiriaditaro Nariño cʉtiripanepe pʉtʉa, 
macãrũcũ watoare metãmacãrĩgã yoarepʉ ña cṹjãcã nirĩmacãrĩ. 

Apemacarĩ  Colombiare nirĩmacãrĩcã ñañarõ tiyo posarora abiro, ñañarĩwãme 
tiyora posawa Awá basoca: poterimacãrã nihera cṹjãye macãrĩpʉre eawa, oté  
cũjãye niheremena, patu padedere, tiere sĩãrẽ piobateremena, tie watoare. 

Atiémena pajúre o ãpẽrã  ĩcãrã apeditaripʉ wabateañerõcã tiro eawu, 
cṹjãwatoare  Awá basocare eawu La Cabaña wamecʉtiri macãrãrẽ.

Too 70 cʉmari sʉgueropʉre Awá basoca cũjãcã basocabajuaria ditare 
cõãmuariara niwã, Putumayo cũjãcã pisuri ditaripʉ wara, cũjãcã nirĩditarore 
cũjãrẽ sĩãrugañerõcã. Cabaña wãmecʉtiri macãpʉ eariara niwã, Puerto Asis 
macã municipio pʉre topʉ cũjãcã niãtiditaro quenocumoriara niwã 
poterimacãrã nirĩwãme cṹjãcã padedeatora abiro, paje diyaricã potericʉtirore, 
muĩboari, ũtãbʉcʉtarari, yucʉ Ĩñerẽcã waibʉcʉra cʉorere yucʉ nirõ catire 
cʉorore. 

 



1988 ĩñerõcã 1991 watoare Puerto Vega camesãrõ ña ĩĩ 
masĩyorore – Teteye, “Padederere socoriaro niwũ ECOPETROL 
Quinde,” Cohembi ĩñerõcã Quillacinga cũjãcã ĩrĩyeparire”paje 
empresari consocio Colombia Energy wame cʉtirore 2009 
niñerõcã wiiyoriarore, petroleore cũjãcã neẽsocoatora abiro, ati 
cʉmamenara abiro tiinirã tie nĩrõrẽ padederacu ĩĩ dotiripũrẽ 
wiiyoyoriara  nĨwã.

Tie padedere socoatirepʉ menarã, cũjãrẽ ñañarõ posañerocã 
tirere pajeri ti macã macãrã, nirũpãrãrẽ tiere padederi basocare, 
dairo tira tairo yari ĩĩ saĩña mʉãtiriara niwã. abiro cũjãcã 
sãĩñarẽrẽ, tie padedere tirore poterimacãrã niĩrĩmacãrĩ mani 
ĩriaro niwũ Ministerio del interior, ĩñerõcã Awácã nirĩmacã ´´La 
Cabaña´´ aperopʉ ñaã tie padedere tiiheri ditarope ĩĩriara niwã. 

2010 nirĩcʉmamena petroleore neesocoriara niwã, 1.700 
metros yoaro awácã nirimacã ´´La Cabaña´´ wamecutirimacã 
tusarore, cʉjãrẽ diare manirõ cʉjãye caatirere ĩñerocã cũjãya 
ditarore posoriara niwã, tairora oco san Lorenzo wamecʉtiriya 
apeyari tooʉtiro niriyaricã diyaripoteri, waicã nĩrẽ, waibʉcʉra 
iñerõcã yucʉ posoyoriaro niwũ cʉjãcã amayarecã posoyoarigue 
pʉtʉariaro niwũ.

Tairora cũjãcã mamarãrẽ sʉorere bueborenocã ñañarõ 
posoyoarigue dairo timasĩñamanirõ pʉtʉariaro niwũ 
yapaticojomacãrõ, oguera eaariara niwã petróleo padederi 
basocare cũjãcã padederere ĩñanʉõrãdara. Basocare 
ñuheriwãme posoro cũjãcã camesĩãrẽmena catirere 
poterimacãrãrẽ ñañarĩwãme tirecʉriara niwã.

Atié abiro ñañarẽ wariaro niwũ cũjãcã atiere mʉjãcʉtirore 
padedereradara ya ĩĩ sãĩñahere wapa, nirũpãrãcã poterimacãrã 
tiere padedeatore ñawã ĩhẽricaperacã, padededotirigue wapa, 
tiere padedeanacã tiwamerã poterimacarã nirẽrẽ masĩcaperacã.

 



¿Dairiwãme tiyurí Awá basoca, cũjãcã 
cʉore nijomocãrẽrẽ wedewõhẽri, atie 
padedere padederadara tiawʉ 
mʉjãcʉtirore ĩĩ sãĩñaheriarigue wapare?
Tiere cṹjãcã wedewõhẽririgue wapa, timacã macãrã wedesarere quenorõpʉ wedesãriara niwã 
Ministerio del Interiore, nirṹpãrã tiere padede dotiriarare ĩñerõcã tiere padederi basocare cũjãcã 
nirĩditaro cʉorere ĩñanʉõ dotira:

Cũjãrẽ Sãĩñarẽ
Apewãme mena cũjãcã dotirecʉatora abiro
Ĩcãrõpe nirĩwãme mena
Marĩcã nirĩditarore dotirwãme mena 

Macãrĩ nirũpãrãrẽ sio nirĩbasocʉ, Juvencio Nastascuas Pai, wedesãrẽrẽ ticorigʉ niwĩ, nirũpãrã 
wedesãrẽrẽ quenorĩ basoca Mocoare Dotira nijomocãrãpʉre. Tie ojaremenarẽ wederigʉ niwĩ 
petroleore nérẽmena timacãrĩrẽ posorere. Tairora cũjãcã cʉo nijomocãrẽ wedewõñamanirẽ 
pʉtʉañerõcã tiriguere, nirũpãrã ĩñerõcã ãpẽrãcã cũjãcã tiremena ñuhero cametʉanʉca posorere.

Mocoa macãrã wedesãrẽrẽ quenodoti nijomocãrã, tairora tiayua ĩĩ wedewõheririara niwã cũjãcã 
wedesãrẽrẽ. Tairo wañerõcã Corte Suprema de Justiciapʉ ticoriara niwã, cũjãcã tiwãmerã 
wedewõhẽririara niwã.

¿Nenomaquẽrẽ ĩrõ yarí atié dotire 
SU – 123 de 2018 maqué?
Pũãrĩpʉra nirũpãrã wedesãrẽrẽ quenorĩ basoca tiere nihẽri ĩãriasirore, Nirũpãrã dotirere 
queoro tiya ĩĩ ĩñanʉõrĩ basoca, ĩñaquenoriara niwã cũjãcã wedesãrĩguere, tiecã dotire ĩrõrã 
abiro nirẽ niñerõcã.

Tie nipetirere ĩñaquenopeti 2018 niñerõcã Dotirere queoro tiya ĩĩ dotiro tiere abiro 
waroacu ĩriaro niwũ, tairo niheriayu tairo tiro abiro pʉtʉa pũãrĩpʉ ĩãriguere wapamanirẽ 
pʉtʉaroacu. Apeyere cũjãcã abiriwãme posora yawa ĩãriguemena Awáre wapamanirĩ 
macãrã abiro pʉtʉañerocã tiyua ĩriara niwã, paje cũjãcã cʉo nijomocãrẽrẽ.

Dotirere queoro dotiromena ĩñacoñerõcã Awácã nirĩmacãrẽ posorigue anoquẽ wãme 
wariaro niwũ:



Awácã nirĩmacãrẽ posorigue:
Cũjãcã poare amayari ditarore
Cũjãye catirere ĩñerõcã basacamu cʉoremaquẽrẽ
Cũjãcã wedewõrẽrẽ ĩñerõcã poterimacãrãcã nirĩwãmerẽ, basacamu cʉorere 
ĩñerõcã tʉoiñarẽcʉtire maquẽrẽ 
Baserigue cʉorere ti ditaro nirẽmena cũjãcã nirẽcʉtirere
Cũjãye oteremaquerẽ ĩñerõcã tiemena Cũjãcã wapatarere
Cũjãcã timacã macãrã camesãrẽ maquẽrẽ
Basoca bajuariguere Cũjã puna mamarãrẽ bueborere
Macãrũcũ nirẽmena diarere sʉorecʉtirere ĩñerõcã yucʉ waibʉcʉrare ĩñanʉõrẽrẽ 

Atie Dotiremena tiere Queoro tidotiro Awácã nirĩmacãrẽ abiriwãme Cũjãmena tisiroticoya ĩĩ 
dotiriaro niwũ.

Cũjãrẽ sãĩña wederucũrẽ
Cũjãcã posore manirẽ
Diare manirõ
Amayate maquẽ cuore

Tairora nirũpãrã (ANLA, CORPOAMAZONIA) Macãrãrẽ dotiriaro niwũ:

Yucʉ, oco tiyepa nirẽ posoariguere besedotiriaro niwũ
Posoariguere quenodotiwʉ
Padedeate maquẽrẽ cũjãmena sãĩña wederucũdoti nirũpãrãcã padededotira 
nʉniriguere queno dotiriaro niwũ.

Sio sʉgueribasocʉre ĩñerõcã Congresocãrẽ:

Cũjã ñawã ĩrẽrẽ queno dotisoco,  Cũjãye macãrĩrẽ posorere ĩñerõcã Ministerio del 
Interiore niyerumena, poterimacãrã tii ditarore dotimasĩrẽmena ñawã ĩmasĩãtora 
abiro. Tie padedere mena cũjãrẽ posorere atie ña diamacã cũjãcã nirẽrẽ posore ĩĩ 
ẽñodotiriara niwã.

Ministerio del Interiore:

Tie dotirere ĩrĩguere Awácã wederucũrĩ wãme wedecameõ dotire, ĩñerõcã Dotire 
SU – 123 - 2018 maquẽrẽ, nipetirapʉ masĩãtora abiro. 



Atiere tairo tiya ĩrẽmena dotirere 
queoro tidotiro Awácã nirĩmacã 
La Cabañarẽ ti ditarore posore 
manirõ cuorecuti, macã 
nirẽcutiriwãme niãtora abiro.

¿Dairiwãme ĩñerõcã 
dijomocãrẽ cuori atie 
Dotire SU – 123 de 2018?

Padederadara Sãĩñarẽ Nijomocãrẽ

Poterimacãrã ĩñerõcã ñirãcã nirĩmacãrĩ cʉtirore 
padederadara cũjãmena wederucũ sãĩñarẽ ña cũjãcã 
diamacã posorere masĩrãdara.

Cũjãcã padedeatere sãĩña wederucũrẽ nijomocãrẽ ña, 
Cũjãbasurupe abiro tirada ĩmasĩãte, cũjãye dita ĩñerõcã tiere 
cũjãcã padederemaquẽrẽ.

Abiriwãme sãĩñaña ĩĩ wede masĩñerõcã tire

Ĩcãrõpe wedetamurẽ maquẽ, ñurõ tʉoiñanirã tirecʉtire, 
poterimacãrã nirĩmacãrĩ ĩñerõcã ñirã nirĩmacãrĩcã tairora 
waro ĩrẽrẽ ãmarẽ. Atiere marĩcã nirĩditaro macãrã nirũpãrã 
poterimacãrãcã tairora waro ĩhẽricapetacãrã abiro abiro 
waroacu ĩtutua masĩheriwa. Tairora poterimacãrãcã maricã 
nirĩditaro macãrã nirũpãrãcã abiro waroacu ĩcũriguere 
cametʉanʉcamasĩhẽri.

Padedere maquẽrẽ sãĩñarẽ tairo nirũcũrẽ nimasĩ nipetiri 
wãmerẽ tairo waroacu ĩrĩwãmerẽrã abiro ĩñerõcã 
wedeyorigue cũjãcã nirẽcʉtirere wedewõrẽmena. 



Cũjãrẽ diamacã posore 

Ĩcãwãme dotiro ñurẽ o ñuhere wañerõcã timasĩ poterimacãrã 
nirĩmacãrĩ cʉtiro padedere dotiñerõcã:

Atie ñañarẽ posore ea poterimacãrã nirĩmacãrĩrẽ atie padedere 
tiñerõcã:
 

Ñurõ nirẽcʉtirere, tʉoiñarẽpʉre, cũjãcã nirẽcʉtirere, 
diare manirẽrẽ ĩñerõcã cũjãye macãrĩrẽ cũjãcã nirẽrẽ 
poso.

Poterimacãrã amayarecʉtirepʉre tutuaromena cũjãye 
ditarire nirẽpʉre poso.

Cũjãcã amayari ditarire padede masĩñamaniñerõcã ya.

Cũjãcã nirĩditarore cõãmuã aperope nirĩtucũrõ 
amañerõcã ya

Abiro tirada ĩrẽ, o atiere padederadará ya ĩrẽ, 
poterimacãrã nirĩmacãrĩrẽ deworo ea.

Convenio 169 OIT maquẽrẽ ĩñarã tiecã abiriwãme tiya 
ĩrẽrẽ masĩ.

Macãrĩrẽ ñañarẽ tiayu ĩĩ o atie mũjãrẽ titamurẽ eati, 
atie dotiremena quenoña mʉcã nirẽcʉtirere.

Cũjãcã nirẽcʉtire maquẽ patacoñerõcã o macã 
nirecʉtire maãma socore nipetire dotiremena abiro 
tiya ĩrẽ. cũjãrẽ “wedesãcorere posore diamacã 
eañerõcã, tie queoro nirẽ o nihere, tiere tairo ña ĩrõ 
manirõ cũjãcã padedeatere sãĩñamasĩwã”.      



Poterimacãrã nirĩditaro

Anoõ poterimacãrã nirĩditaro ña ĩĩ quenocũriaro 
cũjãcã nirẽ sotoape wapacʉtire nirẽ ña. cũjãcã 
nirẽcʉtiremena cʉore, nisocoatirigue ĩñerõcã 
tʉoiñarẽ maquẽ. (Art. 14 Convenio 169 OIT).

Dotirere dotiro pʉawãme ditaro nirẽ maquẽrẽ 
iñamasĩ.

Ditarore nirẽmaquẽ 
pecamasãcã ĩrĩwãme 
poterimacãrã dotirere cuora 
eamasĩheẽriwa. Cũjãcã 
nirẽcuremena pajuya ditaro 
nirõ ya. Tairo tiro 
ĩñanuoyoriditaro nimasĩrõ 
ña. Poterimacãrã 
ditaromena tuomasĩ 
nirẽcutiwa, ñurĩwãme 
ĩñerõcã quenorẽ 
cutiremena. 

Ditaro baunirẽ: dotirecã iñamasĩyoro, ditaro 
quenocũyoriaro pajʉyaditaro nirõ ya. Ti 
ditaro baunirẽ sotoape ña macãrĩ maquẽ 
dita, tairo tiro nobore posore waboreno 
niñerõcã, cũjãcã padedeatere maquẽrẽ 
sãĩña wederucũrõ ña.

Pairi ditaro: poterimacãrã nirĩmacãrĩrẽ 
ditare ĩnemo ĩñerõcã cũjãcã basoca 
bajuarapʉra padede wapatare 
cʉtiatiriguere, cũjãcã nirẽcʉtiremena 
tʉoiñarẽ. Nirũpãrã cũjãrẽ posoatere 
ĩñamasĩbora nawã, padedeatemaquẽrẽ 
cũjãmena sãĩña wederucũrẽ boyori ĩĩ 
masĩrãdara.



Basoca watoa padede 
wapatarere tira, cũjãcã 
cuotutuarere posoro 
manirõmena timasĩwã, 
atiwãme ña ditaro nirẽrẽ 
posoro manirõ ĩñerõcã nipetira 
basoca bapure tairo tiaro 
ĩmasĩ, cũjãcã nirẽrẽ ĩñawedero 
manirõmena, baunirẽrẽ, 
bajuarigure, nirẽcutirere, buere 
o cũcã wapatarere.

Ditarore ĩcãrõpe cuore

Wapatarere ĩcãrõpe batorere ãmá ĩñerõcã tie cũjãcã sãĩñabore ña niyeru 
ĩcãrõpe wapatarere, poterimacãrãrẽ tie padederemena posore niñerõcã 
masĩnirã.

Ati ditarore dotira ĩñerõcã noborara tire

Nipetira basoca atiditaro nirãcã cʉo nijomocãrẽrẽ iñanʉo quenoñerẽrõcã, 
empresaricã basoca cʉo nimasĩrẽrẽ wedewõmasĩwã ĩñerõcã poterimacãrã o 
ñirã nirĩ macãrĩmena sãĩña wederucũrẽrẽ ãmasĩwã.

Ministerio del Interiorcã abiro ña ĩrẽ wapacutire

Padedere tiriditarore poterimacãrã nirĩmacãrĩ mani ĩĩ Ministerio del 
Interiorcã wedere, wapamani abiro tiradara ya ĩĩ sãĩña wedetamuhere wapa 
ĩcãmacãrẽ diamacã posore eañerõcã. Padedere tiatore poterimacarã 
nirĩmacãrĩ ña ĩĩ wedemasĩ Ministerio del Interior, cũjãrẽ posoate wãmerĩrẽ 
atiere posoruga ĩĩ wedemasĩ.



Padedere maquẽrẽ Sãĩña wedetamuãte

Wedetamu sãĩñarẽ ñurõ tʉoiñanʉcõ timasĩ, tairo nicaperocã 
nipetire nijore wasoaradara tie padedere posoborenorẽ 
ĩñaconirõpʉ apeye maãma wasoamasĩ cũjãcã tairo waroacu 
ĩãriguere, tiere wasora cũjãmena sãĩña wederucũãriasiro wasoare ña.

Sãĩña wedetãmuãria siro tairo waroacu o abiro 
waheriga ĩrẽwapare tire 

Tairo waroacu ĩpʉtʉariguere, padederere padederi basoca ĩñerõcã 
padederugarano cũjãcã tairo tiroacu ĩãriguere queoro timasĩwã.

Dienorẽ tiradara sãĩña wedetamurẽrẽ bori, tiere nurõ 
masĩrãdara

Marĩrẽ nirĩditaro abiro tiyoroacu ĩrõdaro timasĩ poterimacãrã 
nirĩmacãrẽ, atiere abiro tiradara ya ĩĩ wedeariasiro, apewatoa 
queoro tihere niñerõcã, ti macãrĩcã tairo waro ĩhẽricapetacã timasĩ, 
buri marĩrẽ sio nirõ nipetirare ĩñanʉomasĩ, marĩcã cʉo 
nijomocãrẽrẽ ĩñerõcã nitutuarucũãtora abiro (baunirẽ ĩñerõcã 
marĩcã nirẽcʉtiremena), tairo waroacu timacãrĩrẽ ĩrẽmena cũjãcã 
ñañarõ tiariguere quenomasĩwã.


